
7. Kap.
St. Lukas






8 Dastgo olmuš mon læm essevaldde vuluš, ja soatteolbmaid vuoldam anam; ja go dasa cælkam: vuolge! de vuolgga, ja nubbai: boađe! de boatta; ja balvvalægjasam: daǥa! de dakka.

9 Mutto go Jesus dam gulai, de sust son ovduši; ja nubbos jorggali, ja olbmuidi celki, guđek su čuovvomen legje: mon cælkam digjidi, daggar stuorra osko im vela Israelast gavdnam læk.

10 Ja go si, guđek vuolgatuvvum legje, ruoftot goattai botte, de si gavdne dam buocce balvvalægje diervasen.

11 Ja bæive dastmaŋŋel dappatuvui, atte gavpugi son bođi, man namma Nain læi; ja ædnagak su mattajegjin su čuvvu, ja ædnag olbmuk.

12 Mutto go gavpug porti lakkanišgođi, gæč, de jabme olgus guddujuvui, gutte ædnes oft aidno bardne læi, ja ædne læsk læi; ja ædnag gavpug olbmuk čuvvu su.

13 Ja go hærra oini su, de su vuosstai son njuorrani, ja sunji celki: ale čiero!

14 Ja son lusa loaidesti, ja guoddem-muoraid guoskati: — mutto guđek gudde, čuoǯastegje, — ja son celki: nuorra bardne! mon cælkam dunji: čuoǯǯel!

15 Ja jabme likai bajas, ja sardnogođi; ja son addi su su ædnai.

16 Mutto ballo doppi buokaid, ja si gudniette Ibmel, ja celkke: stuorra prophet læ čuoǯǯaldattujuvvum min gasski, ja Ibmel læ oappaladdam olbmuides.

17 Ja dat sadne su birra obba Judæai ja obba

